
NORMATIVA PROPIA DE MOBILIDADE DA FCETOU 

 

Como complemento á normativa xeral da UVigo sobre mobilidade internacional, 
a FCETOU considera necesario establecer algunhas regras propias respecto de cuestións 
relativas aos seus estudantes de intercambio. En consecuencia, apróbase a presente 
normativa, que afectará fundamentalmente á adxudicación das prazas, a elaboración dos 
contratos de estudos e as cualificación ao regreso. 

 

Artigo Preliminar: Ámbito de aplicación. 

  A presente regulación aplicarase a todos os estudantes de grao da FCETOU que 
desexen realizar estudos oficiais no marco de programas de intercambio nacionais (como 
SICUE) ou internacionais (como ERASMUS+) nos que actualmente participa a 
Universidade de Vigo ou nos que poida participar ou recoñecer no futuro. 

 

CAPÍTULO I: ADXUDICACIÓN DE PRAZAS 

Artigo 1.- Intercambio no ámbito estatal ou equiparable. 

 Para as prazas que teñan destino en institucións de lingua española, as prazas 
adxudicaranse por rigorosa orde de cualificacións. A estes efectos, atenderase a media do 
expediente académico. 

Artigo 2.- Intercambio internacional. Restrición xeral. 

En ningún caso adxudicarase praza nas universidades ou institucións que esixan 
un determinado nivel de coñecemento dunha lingua a quen non acredite oficialmente a 
posesión do mesmo. 

Artigo 3.- Intercambio internacional. Puntuación. 

 A asignación de prazas internacionais farase por rigorosa orde de puntuación. A 
estes efectos, a puntuación total será a que resulte da suma de: 

i- a media do expediente académico. 

ii- o nivel de coñecemento lingüístico, debidamente acreditado, en inglés 
e/ou na lingua do país de destino, segundo o seguinte baremo: B1: 1 
punto; B2: 1.5; C1: 2; C2: 2.5 puntos. 

Artigo 4.- Alumnado dos PCEOs (Programa Conxunto de Estudios Oficiais). 

 O solicitante deberá elixir necesariamente un centro, dos participantes no PCEO, 
polo que realizará a estancia de intercambio. En consecuencia, só escollerá destinos 
dentro dos ofertados por dito centro, aínda que non sexa o centro de adscrición funcional 
de programa conxunto. O solicitante deberá acatar os requisitos do centro seleccionado 
tanto para a asignación de destino, como para a confección do contrato de estudos como 
para o recoñecemento de materias.  

 

 

 



CAPÍTULO II: CONTRATO DE ESTUDOS 

Artigo 5.- Elaboración do contrato de estudos. 

 Como regra xeral, o/a estudante deberá seleccionar todas as materias do curso 
completo inmediatamente superior ao que estea cursando cando solicita a praza de 
intercambio. Deberán incorporarse materias que sumen un total de 30 créditos no caso de 
estancia cuadrimestral ou 60 se é un curso académico completo, tanto da universidade de 
orixe como na de destino. 

Esta criterio xeral ten tres excepcións: 

1. Non se poden incorporar ao contrato de estudos materias de cursos inferiores 
ao que se fará na estancia solicitada. 

2. Non se poden incorporar materias suspensas ou non presentadas, coas 
seguintes excepcións: 

i- no caso de materias dun curso superior ao corrente, poderá 
repetirse o procedemento durante o seu período de intercambio. 

ii- no caso de alumnos procedentes doutras titulacións ou 
universidades con matrícula sometida a réxime de validación. 

3. O alumnado de cuarto de grao só poderá incorporar materias de 4º curso, pero 
en ningún caso o TFG ou ás prácticas. 

 

CAPÍTULO III: CUALIFICACIÓNS 

Artigo 6.- Equivalencia de cualificacións. 

 O recoñecemento dos resultados obtidos nas materias de intercambio farase 
segundo o sistema de avaliación do “European Credit Transfer and Accumulation 
System” (ECTS). Para a avaliación numérica das materias da FCETOU seguirase a 
seguinte táboa: 

 

Avaliación 
ECTS  

Porcentaxe de 
alumnos que 
conseguen a 

nota 

Cualificación e Descrición 
Equivalencia na 

FCETOU 

A 10 
Excelente: Resultado excepcional 
con só pequenos erros. 

9 

B 25 
Moi Bo: En xeral, por riba da 
media pero con algúns erros. 

8 

C 30 
Bo: En xeral, bo resultado pero 
con un número notable de erros. 

7 

D 25 
Satisfactorio: Bo resultado pero 
con importantes deficiencias. 

6 

E 10 
Suficiente: o resultado alcanza o 
mínimo esixido.  

5 

F - 
Suspenso: Requírese máis traballo 
antes de que os créditos sexan 
recoñecidos. 

Non recoñecido 


